
					ఈ పుట అచ్చుదిద్దబడ్డది




	క.	
శారదనీరదనారద, పారదనీహారహారపాటీరసుధా

పూరదరాంచితయశున క, పారదయాస్వాంతునకును భగవంతునకున్.

	క.	
పతగాధిపకేతనునకు, శతధృతిముఖనిఖిలదివిజసంఘాతప్ర

స్తుతచరణసరోరుహునకు, శ్రితజనహితచరితునకును జితదురితునకున్.

	క.	
స్వర్పతినుతచరణునకున్, దర్పోద్ధతదనుజకులవిదారణునకుఁ గం

దర్పాయుతసుందరునకు, సర్పపురాధీశునకును జగదీశునకున్.

	వ.	
సమర్పణంబుగా నారచియింపం బూనిన సర్పపురక్షేత్రమాహాత్మ్యం బనుపుణ్య

చరిత్రంబునకుం గథావిధానం బెట్టి దనిన.

కథాప్రస్తావన

	క.	
శ్రీకమలాధిపపదనా, ళీకధ్యానానుమోదలీలానిరతా

స్తోకమహిమాతిశయదూ, రీకృతభవదోషుఁ డంబరీషుఁడు దనరున్.

	తే.	
ఆమహీపాలకులసార్వభౌముఁ డొక్క, నాఁడు వేడుకతో సభాంతరమునందు

సకలబుధబాంధవామాత్యసహితుఁ డగుచుఁ, దవిలి పేరోలగం బున్నయవసరమున.

	క.	
ఘనుఁడు వసిష్ఠమహాముని, చనుదెంచిన నతని కెదురు చని నతులిడి తో

డ్కొని తెచ్చి యర్ఘ్యపాద్యము, లొనరఁగ నిడి యుచితపీఠి నునిచి కడంకన్.

	ఆ.	
కొంతదడవు విహితగోష్ఠి సంభాషించి, యంత మౌనిఁ జూచి యవనివిభుఁడు

భువనవంద్య సర్పపురమహాక్షేత్రమా, హాత్మ్య మే వినంగ నభిలషింతు.

	సీ.	
అరయంగ సర్పపురాఖ్యాన మెట్టిది, భావనారాయణదేవుఁ డచట

నేమిటి కుదయించి యిల నున్నవాఁడు త, ద్దేవు నెవ్వాఁడు ప్రతిష్ఠ చేసి

నందులఁ గల్గుపుణ్యసరోవరము లెవ్వి, యత్తీర్థములఁ గ్రుంకులాడినట్టి

ఫల మది యెట్టిది ప్ర్రాచుర్యముగ నిది, విన డెందమునఁ జాల వేడ్క యొదవె



	 







	తే.	
నీసమస్తంబు దెలియ నా కెఱుఁగఁ జెప్ప, వలయు నని వేఁడుకొనిన నవ్వసుమతీశుఁ

గాంచి మునిమౌళి నెయ్యంబు గడలుకొనఁగ, నలర విను మనియిట్లని దెలుపఁదొడఁగె.

	సీ.	
ఘనమౌనిమఘధూమకనదంబుదస్తోమ, శేముషీపరినటచ్ఛిఖివరంబు

పరమతత్త్వవిచారపాండిత్యనైపుణీ, విగతవైరసమస్తమృగకులంబు

		 ఈ పేజీలో చివరి మార్పు 23 నవంబరు 2022న 10:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

